
TITEL: Koringkorrelevangelie

KORT BESKRYWING: 

SKRIFLESING:
Luk 10: 1-3, 25 - 37 : Barmhartige Samaritaan (lees interpreterend in moderne konteks)

Joh 12 : 2-7 Kosbare nardussalf

Joh 12:23-27 Koringkorrel

Joh 20:21 : Jesus wat ons stuur

Jak 2:14-16

TEKSVERSE:
Joh 12:24  Voorwaar, voorwaar Ek sê vir julle, as die koringkorrel nie in die grond val en sterf nie, bly dit alleen; maar as dit sterf, dra dit veel vrug.

1.  INLEIDING / AGTERGROND:
· Ek dank die Here vir hierdie Liggaam waarvan u elkeen  en ek ‘n deel is.

· Vir bykans 20 jaar die grootste liefde en aanvaarding en ondersteuning ontvang

· Telkens ervaar hoe die Here op bo-natuurlike maar onopsigtelike wyse tussen ons beweeg.

· Elkeen met ORE en Oë kon dit agterkom

· Ek kon sien en ervaar hoe saggies en mooi Hy met Sy kinders werk

· Ek kon met die Liggaam beleef hoe Hy getrou is in moeilike tye en Sy kinders bewaar en beskerm

· Hierdie Liggaam, meer as enigiets anders het my laat besef dat God werklik is, en dat Sy Woord, net soos dit daar is die Waarheid is, en dat Hy daaraan getrou is.

· Iets wat vir ons deur al die jare uiters kosbaar was, is die oomblikke rondom die kruis

· Omdat ons elke week die nagmaal vier is dit in ons harte ingebrand dat die oomblikke rondom die kruis die beginpunt en sentrale moment van ‘n Christen is. En so behoort dit te wees.

· Nooit kry mens se worsteling met die ontsaglike dinge wat hom by die kruis afgespeel het klaar nie: Dit was sulke ure van oorweldigende belang dat selfs in ‘n ewigheid van denke mens die betekenis daarvan nie ten volle kan uitput nie.

· Kan ons ooit vergeet due rug wat oopgekloof is deur die kats?

· Kan ons vergeet van die  dorings?

· Kan ons ooit klaarkry met die ystepenne deur hande en voete?

· Wat van die verwerping?

· Wat van die drag van sonde op Sy heilige siel?

· Wat van toe God Hom verlaat het?

· Wat van die vloek van God op Hom?

· Wat dit so ontsettend maak is as jy besef dat JYSELF betrokke was. Eintlik was ons maar deel van die haters om die kruis toe Hy ons vergifnis daar verwerf het. Ons was waarskynlik deel van die wat geskreeu het : “Kruisig Hom” terwyl Hy besig was om juis ons los te koop. Oor hulle en ook oor ons het Hy geroep : “Vader vergeef hulle - hulle weet nie wat hulle doen nie” Sonder beskuldiging. Sonder verwyt. In volle vergifnis. Met volmaakte genade.

·  Dis die Hemelse Koringkorrel wat sterf

· En dit het alles verander vir ons. Ons swaar vragte van sonde en skuld kon ons netso aflê. Alle vrees wat ons gehad het kon ons aflê, want God het ons Vader geword. Alle kommer het Hy van ons weggeneem. Alle mag wat Satan oor ons gehad het het Hy gebreek. Hy het ons  waarlik vry gemaak om te kan lewe. Hy het ons hoop gegee vir die ewigheid. So baie dinge.

· Dis die Hemelse Koringkorrel wat vrugte dra.

· En elke goeie ding wat ek en jy in ons lewe  ontvang en ervaar is die kostelike vrug van Sy lyding. Hy het dit bewerk deur Sy lyding.

· En nou?

2.  DIE KORINGKORREL MOET STERF OM TE LEEF:

· Wat is die sin van jou lewe : DRINGENDE VRAAG

· Waarom het God jou gered?

· Wat is jou nalatenskap op die aarde?

· Wat baat dit?

· Jy en ek moet as Koringkorrel sterf

· Die salf van ons lewe uitgiet

· Ons lewe verkwis op Hom

· Ons lewe verloor vir HOM.

2Kor 5:15  omdat ons van oordeel is, dat as een vir almal gesterf het, hulle dan almal gesterf het; en Hy het vir almal gesterwe, sodat die wat lewe, nie meer vir hulself moet lewe nie, maar vir Hom wat vir hulle gesterf het en opgewek is.
Dit is my boodskap.

Maar Hoe?

3.  DIE GEMEENTE  IS SY INSTRUMENT:

· Wat is die doel / roeping  van die Gemeente? Om te leef sodat Christus as Koning sal heers in ons harte, ons huise, die gemeente, ons omgewing en in die hele wêreld.

· Wat moet die gemeente doen om die doel te verul ? Om in ons omgewing  met rein harte te aanbid, leef en dien onder die heerskappy van Christus.

· Hoe moet die Gemeente dit bereik? Slegs 3  wyses:

·  Om die Here in reinheid te aanbid

· Om die Liggaam te versorg en op te bou

· Om die koninkryk in ons omgewing en verder uit te brei

· Praktiese wyses hoe die gemeente funksioneer:  14 Area’s (Bespreek)

· Lof en aanbidding

· Herderlike versorging

· Woordverkondiging

· Evangelisasie en uitreiking

· Jeugaksie en kinderkerk

· Toerus van Gelowiges

· Barmhartigheidsbediening

· Gemeente batebestuur

· Gemeente administrasie

· Gemeente finansies

· Eksterne betrekkinge

· Sosiale aksies

· Media

· Gemeente leierskap.

Liewe vriende, as die Vader vandag vir jou sê - daar is My wingerd. Gaan werk in My wingerd - wat sal jy sê? Erens in hierdie Liggaam het die Here ‘n plekkie vir jou om vol te staan - dis hoekom jy hier is. Dit geld vir elkeen - van die oudste tot die jongste. Sal jy miskien maar net anderpad kyk en verbyhou? Sien jy kans om in die grond te val en te sterf?

KPJ Nel

